
 
 
 
 
 
 

ᐱᕙᓪᓕᐊᔪᑦ ᑐᓴᒐᒃᓴᙳᖅᑎᑕᐅᔪᑦ 
 

ᓴᖅᑭᑎᑕᐅᑲᐅᑎᒋᔭᕆᐊᓕᒃ 

ᐃᓄᓕᒫᓂᒃ ᖃᐅᔨᒃᑲᐃᒋᐊᕈᑎᑦ ᑐᕌᒐᖃᕐᖢᑎᒃ ᓄᓕᐊᕐᓂᒃᑯᑦ 

ᖁᐱᕐᕆᔾᔪᑕᐅᕙᒃᑐᒥᒃ ᓯᕕᓕᔅᒥᒃ  
 

ᐃᖃᓗᐃᑦ, ᓄᓇᕗᑦ (ᕖᕝᕗᐊᕆ 12, 2015) – ᑖᓐᓇ ᓯᕕᓕᔅ ᓄᓕᐊᕐᓂᒃᑯᑦ ᖁᐱᕐᕆᔾᔪᑕᐅᕙᒃᑐᖅ ᐱᒋᐊᓚᐅᖅᓯᒪᕗᖅ ᐃᖃᓗᖕᓂ 

2012-ᖑᑎᓪᓗᒍ ᑲᔪᓯᓪᓗᓂᓗ ᐊᐃᑦᑐᕐᓗᐃᔾᔪᑕᐅᕙᓐᓕᐊᓂᖓ ᓄᓇᕗᓕᒫᒥ. ᑕᒪᑐᒥᖓ ᑲᒪᒋᔭᖃᕋᓱᒃᐸᓪᓕᐊᓂᕐᒧᑦ, ᑖᒃᑯᐊ 

ᐋᓐᓂᐊᖃᖅᑕᐃᓕᒪᔪᓕᕆᔨᒃᑯᑦ ᐋᖅᑭᒃᓯᓯᒪᓕᖅᐳᑦ ᓄᑖᒥᒃ ᐃᓄᓕᒫᓂᒃ ᖃᐅᔨᑎᑦᑎᓇᓱᐊᕈᑎᒥᒃ ᑖᓐᓇ ᓯᕕᓕᔅ 

ᓄᖅᑲᖅᑎᑕᓇᓱᐊᖁᓪᓗᒍ. ᑖᓐᓇ ᓄᖅᑲᖅᑎᑦᑎᓇᓱᖕᓂᕐᒧᑦ ᐊᐃᑦᑐᕋᐅᑕᐅᔪᒥᒃ ᐱᒋᐊᖅᑎᑕᐅᓂᐊᖅᑐᖅ ᕖᕝᕗᐊᕆ 12-ᒥ, ᑕᐃᑲᓂ 

ᓄᓕᐊᕐᓂᕐᒧᑦ ᐊᒻᒪ ᕿᑐᕐᖏᐅᕐᓂᖅᒧᑦ ᖃᓄᐃᖏᑦᑎᐊᕐᓂᕐᒥᒃ ᐅᔾᔨᖅᓴᕐᓂᐅᑉ ᐅᓪᓗᖓᓂ.  

 “ᐃᓱᒫᓗᓪᓚᕆᓕᕋᑦᑕ ᐃᓄᐃᑦ ᐅᓄᖅᓯᕙᓪᓕᐊᓂᖏᓐᓄᑦ ᖁᐱᕐᕆᖃᑦᑕᖅᑐᑦ ᓯᕕᓕᔅᒥᒃ ᓱᓕ ᐊᒥᓱᕈᖅᐸᓪᓕᐊᖕᒪᑕ.” ᐅᖃᖅᑐᖅ Dr. 

ᔨᕈᑏᓐ ᐋᔅᐳᓐ, ᐃᓇᖐᓯᒪᔪᖅ ᐊᖓᔪᖅᑳᒻᒪᕆᖕᒥᒃ ᐋᓐᓂᐊᖅᑐᓕᕆᔨᒃᑯᓐᓄᑦ ᓄᓇᕗᒻᒥ. “ᐅᖃᖃᑎᖃᖃᑦᑕᖅᓯᒪᕗᒍᑦ ᓄᓇᕗᒻᒥᐅᓂᒃ 

ᐅᖃᖅᑐᖃᖃᑦᑕᖅᓯᒪᓪᓗᓂ ᐊᔪᕐᓇᖏᑦᑑᓂᖓᓂᒃ ᓱᖁᑎᒋᖏᑦᑕᕆᐊᒃᓴᖅ ᓯᕕᓕᔅ ᖃᐅᔨᒪᖏᒃᑯᕕᐅᒡᓗ ᑭᓲᖕᒪᖔᑦ ᐊᒻᒪ ᐅᑯᓂ 

ᑎᒥᖕᓃᓕᖅᐸᑦ ᖃᓄᐃᑦᑎᔪᓐᓇᕐᒪᖔᑦ. ᓄᓇᕗᒻᒥᐅᓪᓗ ᓱᓕ ᐅᖃᕐᓯᒪᒋᕗᑦ ᖃᓄᐃᒻᒪᑦ ᐅᓲᑉ ᐴᖏᓐᓂᒃ ᐊᑐᖃᑦᑕᕆᐊᖃᕐᒪᖔᑕ ᐊᒻᒪᓗ 

ᖃᓄᐃᒻᒪᑦ ᖃᐅᔨᓴᖅᑕᐅᔭᕆᐊᖃᕐᒪᖔᕐᒥᖕᓂᒃ.”  

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᑕᐃᒪᐃᓐᓂᖓᓄᑦ ᐊᒃᓱᕉᑎᖃᓕᕐᓯᒪᕗᑦ ᐃᑲᔪᖅᑐᐃᓂᕐᒥᒃ ᐋᓐᓂᐊᕕᖕᓂᒃ ᑐᑭᓯᑎᑦᑎᓇᓱᐊᕐᓂᕐᒥᒃ 

ᓴᖅᑭᑦᑎᓗᑎᒡᓗ ᑕᑯᔭᐅᔪᒃᓴᓂᒃ ᖃᓄᐃᑦᑑᖕᒪᖔᑕ ᓯᕕᓕᔅ ᐋᓐᓂᐊᖅ ᐊᔪᕆᖅᓲᔾᔨᓗᑎᒡᓗ ᖃᓄᐃᔾᔪᑕᐅᔪᓐᓇᕐᓂᖏᓐᓂᒃ. 

ᐱᒋᐊᓕᓵᖅᖢᓂ ᐋᓐᓂᐊᖅ ᐃᓚᖃᖅᐳᖅ ᐋᓐᓂᕐᓇᖏᑦᑐᓂᒃ ᐊᒥᕐᓗᒐᓛᓕᕐᓗᓂ ᐅᓲᑉ ᐅᑦᑑᓪᓘᓐᓃᑦ ᖃᓂᒋᔭᖓᒍᑦ ᐊᒥᒃᖠᓗᓂᓘᓐᓃᑦ, 

ᑭᓯᐊᓂ ᐊᒥᓱᑦ ᐃᓄᐃᑦ ᑕᑯᒃᓴᐅᔪᒃᑯᑦ ᐱᑕᖃᖅᖂᔨᔪᓐᓇᖏᑦᑐᑦ. ᐃᓅᓕᓴᖅᑕᐅᓐᓂᖏᒃᑯᓂ ᓯᕕᓕᔅ ᓄᓕᐊᕐᓂᒃᑯᑦ ᖁᐱᕐᕆᔾᔪᑕᐅᓲᖅ 

ᑕᐅᑐᒍᓐᓃᕈᑕᐅᔪᓐᓇᖅᐳᖅ, ᐆᒻᒪᑎᒥᒍᓪᓘᓐᓃᑦ ᐱᐅᔪᓐᓃᕐᓗᓂ, ᐊᒻᒪᓘᓐᓃᑦ ᑐᖁᔾᔪᑕᐅᔪᓐᓇᖅᖢᓂ. ᑖᓐᓇ ᓄᑖᖅ ᑕᒪᐃᓐᓄᑦ 

ᐃᓄᖕᓄᑦ ᖃᐅᔨᒃᑲᐃᔾᔪᑕᐅᓇᓱᐊᖅᑐᖅ ᐃᓚᖃᖅᐳᖅ ᐊᑭᓐᓇᕐᒥ ᓂᕕᖓᔪᒃᓴᓂᒃ, ᓈᓚᐅᑎᒃᑯᑦ ᑐᓴᖅᑕᐅᑎᑦᑎᓂᖅ ᐊᒻᒪ ᑕᓚᕖᓴᒃᑯᑦ 

ᓴᖅᑭᖃᑦᑕᖅᑐᒃᓴᐃᑦ, ᖃᕋᓴᐅᔭᒃᑯᓪᓗ ᓄᓇᕗᓕᒫᒧᑦ. 

ᐊᑭᖃᖏᑦᑐᑦ ᐅᓲᑉ ᐴᖏᑦ ᐱᑐᐃᓐᓇᐅᕗᑦ ᑕᒪᐃᓐᓂ ᐋᓐᓂᐊᕕᖕᓂ, ᐊᒻᒪ ᓇᓂᕈᓘᔭᖅ ᑎᑎᕋᕐᕕᕈᔪᖕᓂ ᐊᒻᒪ ᖁᕕᐊᓱᓗᒡᕕᖕᓂ 

ᓄᓇᕗᓕᒫᒥ. ᓯᕕᓕᔅᒥᒃ ᐱᖃᕐᒪᖔᑦ ᖃᐅᔨᓴᖅᑕᐅᔪᓐᓇᖅᓂᖅ ᐊᑐᐃᓐᓇᐅᕗᖅ ᑕᒪᐃᓐᓂ ᐋᓐᓂᐊᕕᖕᓂ, ᐅᖁᒪᐃᓐᓂᕐᓂᐊᕐᕕᖕᒥ 

ᐃᖃᓗᖕᓂ.  

ᑐᑭᓯᒃᑲᓐᓂᕈᒪᒍᕕᑦ ᓄᓕᐊᖃᑦᑕᕐᓂᖅ ᖃᓄᐃᖏᑦᑎᐊᕐᓗᓂ, ᓄᓕᐊᕐᓂᒃᑯᑦ ᖁᐱᕐᕆᔾᔪᑕᐅᕙᒃᑐᑦ ᐋᓐᓂᐊᖅᑖᕈᑕᐅᕙᒃᑐᑦ ᒥᒃᓵᓄᑦ, 

ᖃᓄᐃᖏᑦᑎᐊᕈᓐᓇᕐᓂᖅ ᓄᓕᐊᕐᓂᒃᑯᑦ, ᐅᐸᒍᓐᓇᖅᐸᑎᑦ ᓄᓇᔅᓯᓐᓂ ᐋᓐᓂᐊᕖᑦ ᐅᕝᕙᓘᓐᓃᑦ ᖃᕋᓴᐅᔭᒃᑯᑦ ᐅᕗᖓ 

www.irespectmyself.ca. 

### 

 

http://www.irespectmyself.ca/


ᐱᕙᓪᓕᐊᔪᑦ ᑐᓴᒐᒃᓴᙳᖅᑎᑕᐅᔪᑦ ᐱᔭᐅᔪᓐᓇᖃᑦᑕᖅᑐᑦ ᐃᓄᒃᑎᑑᖓᓗᑎᒃ, ᖃᓪᓗᓈᑎᑐᑦ, ᐃᓄᐃᓐᓇᖅᑐᓐ ᐅᐃᕖᑎᑐᓪᓗ ᐅᕙᓂ, www.gov.nu.ca.  

News releases are available in Inuktitut, English, Inuinnaqtun and French on www.gov.nu.ca.  
Tuhaqtaghat ittut Inuktitut, Qablunaatitut, Inuinnaqtun Uiviititullu talvani www.gov.nu.ca.  
Les communiqués de presse sont disponibles en inuktitut, en anglais, en inuinnaqtun et en français à : www.gov.nu.ca. 

ᑕᒪᐃᓐᓄᑦ ᑐᑭᓯᒋᐊᕐᕕᒃ:  

ᕌᓐ ᐅᐃᓯᖕᒃ  

ᑐᒡᓕᐊ/ᐊᐅᓚᑦᑎᔨᐅᑉ ᑐᓴᐅᒪᖃᑦᑕᐅᑎᓂᕐᒧᑦ ᐃᓄᓕᒫᓄᓪᓗ ᑐᕌᖅᑐᓂᒃ ᐱᓕᕆᔨ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ 

867-975-5710 

rwassink@gov.nu.ca 

ᐃᒪᐃᓕᖓᓂᒻᒪᕆᖏᑦ 
 

ᓯᕕᓕᔅ 

- ᓯᕕᓕᔅ ᖃᐅᔨᒪᔭᐅᕗᖅ ᐃᒪᓐᓇ “ᐃᔾᔪᐊᖅᓯᒃᑲᒻᒪᕆᐊᓗᒃ” ᐃᒪᐃᒻᒪᑦ ᖃᓄᐃᓐᓂᕆᔭᖏᑕ  ᑕᐅᑦᑐᖏᑦ ᐋᓐᓂᐊᑉ ᐊᓯᐊᖔᖏᑕ 

ᐊᔾᔨᒋᔪᓐᓇᕐᒪᒋᑦ. 

- ᐱᒋᐊᓕᓵᖅᖢᓂ ᐋᓐᓂᕐᓇᖏᑦᑎᐊᖅᑐᓂᒃ, ᐊᖕᒪᖅᓯᒪᔪᒥᒃ ᐱᑕᖃᓕᕐᓗᓂ ᑕᕝᕘᓇᓗ ᐃᓯᖅᑐᕕᓂᐅᓪᓗᓂ ᑎᒥᒧᐊᖅᖢᓂᓗ, 

ᐊᒥᒃᖠᓯᒪᔪᖅ, ᓄᑭᐅᑉ ᓂᕿᖓ ᐋᓐᓂᐊᕐᓗᓂ, ᐆᑎᕐᓇᑲᑕᒡᓗᓂ, ᐅᕝᕙᓘᓐᓃᑦ ᕿᓕᖅᓯᓇᖏᑦ ᐳᓪᓕᓕᕐᓗᑎᒃ. ᐊᒥᓱᒻᒪᕇᑦ 

ᐃᓄᐃᑦ ᐱᖃᕋᓗᐊᕈᑎᒃ ᓯᕕᓕᔅᒥᒃ ᑕᑯᒃᓴᐅᓕᕈᓐᓇᖏᓚᖅ.  

- ᓱᖁᑎᒋᔭᐅᖏᒃᑯᓂ ᐃᓅᓕᓴᖅᑕᐅᖏᓪᓗᓂ, ᓯᕕᓕᔅ ᓱᕋᒃᓯᓕᕈᓐᓇᖅᐳᖅ ᐆᒻᒪᑎᒥᒃ, ᖃᕋᓴᕐᒥᒃ ᐊᒻᒪ ᐊᓯᖏᓐᓂᒃ ᑎᒥᐅᑉ 

ᐊᐅᓚᔾᔪᑎᖏᓐᓂᒃ. ᐃᓚᖏᑎᒍᓪᓘᓐᓃᑦ, ᑐᐅᔾᔪᑕᐅᔪᓐᓇᖅᐳᖅ. 

- ᓯᕕᓕᔅ ᐊᐃᑦᑐᕐᓘᑕᐅᓲᖑᕗᖅ ᖃᓂᒃᑯᑦ, ᐅᑦᑐᒃᑯᑦ, ᐅᕝᕙᓘᓐᓃᑦ ᐃᑎᒃᑯᑦ ᑯᔭᖕᓂᒃᑯᑦ, ᐊᖕᒪᖅᓯᒪᔪᒃᑯᑦ ᐅᕕᓂᒃᑯᑦ, ᐅᕝᕙᓘᓐᓃᑦ 

ᓯᖓᐃᔫᑉ ᕿᑐᕐᖓᒃᓴᒥᓄᑦ ᐊᐃᑑᑎᒋᔪᓐᓇᖅᐹ. 

ᓯᕕᓕᔅ ᓄᓇᕗᒻᒥ 

- ᓄᓇᕗᒻᒥ ᓯᕕᓕᔅ ᐱᑕᖃᓯᒋᐊᕐᓂᖅᐳᖅ ᒪᐃ 2012-ᖑᑎᓪᓗᒍ. ᑕᐃᒪᙵᓂᑦ, ᐱᖃᖅᑐᑦ 184-ᖑᓚᐅᖅᐳᑦ ᖃᐅᔨᔭᐅᔪᑦ ᓯᕕᓕᔅᒥᒃ 

ᖁᐱᕐᕆᓯᒪᔪᑦ ᓄᓇᕗᒻᒥ. 

- ᐱᖃᖅᑐᑦ ᖁᐱᕐᕆᓯᒪᔪᑦ 31-ᖑᓚᐅᖅᐳᑦ 2012-ᒥ, 59-ᖑᓪᓗᑎᒃ 2013-ᒥ, ᐊᒻᒪ 94-ᖑᓪᓗᑎᒃ 2014-ᒥ. 

- ᐱᖃᓗᐃᑦ ᐱᑖᕐᕕᓪᓗᐊᑕᐅᓪᓗᓂ ᖁᐱᕐᕆᓐᓂᕐᒧᑦ, ᓱᓕ ᓯᕕᓕᔅ ᓯᐊᒻᒪᒃᐸᓪᓕᐊᒐᓗᐊᕆᕗᖅ ᐊᓯᖏᓐᓄᑦ ᓄᓇᓕᖕᓄᑦ 

ᐊᕕᒃᑐᖅᓯᒪᔪᓪᓗ ᓄᓇᖃᕐᕕᖏᓐᓄᑦ. 

ᓯᕕᓕᔅ ᑕᒪᐃᓐᓄᑦ ᐅᔾᔨᖅᓴᖅᑕᐅᖁᔭᐅᓂᕐᒧᑦ ᐱᓕᕆᐊᖅ 

- ᑖᒃᑯᐊ ᐋᓐᓂᐊᖃᕐᓇᖏᑦᑐᓕᕆᔨᕐᑯᑦ ᓴᖅᑭᑦᑎᓯᒪᓕᖅᐳᑦ ᓄᑖᒥᒃ ᐃᓄᓕᒫᓄᑦ ᐅᔾᔨᖅᓴᕆᐊᖃᕐᓂᕐᒥᒃ ᖃᐅᔨᒃᑲᐃᔾᔪᑎᒥᖕᓂᒃ. 

- ᑖᓐᓇ ᖃᐅᔨᒃᑲᐃᔾᔪᑕᐅᓇᓱᐊᖅᑐᖅ ᐱᔾᔪᑎᖃᓗᐊᖅᐳᖅ ᑐᓴᖅᑎᑦᑎᓇᓱᐊᕐᓂᕐᒥᒃ ᐃᓄᖕᓂᒃ ᑖᓐᓇ ᓯᕕᓕᔅ ᓄᓕᐊᕐᓂᒃᑯᑦ 

ᖁᐱᕐᕆᔾᔪᑕᐅᕙᒃᑐᖅ ᑭᓲᖕᒪᖔᑦ ᐊᒻᒪ ᑲᔪᖏᖅᓴᐃᓇᓱᐊᖅᖢᑎᒃ ᐅᓲᑉ ᐴᖓᓂᒃ ᐊᑐᖃᑦᑕᕆᐊᖃᕐᓂᕐᒥᒃ ᐊᒻᒪᓗ ᓄᓕᐊᕐᓂᒃᑯᑦ 

ᖁᐱᕐᕆᓯᒪᓂᕐᒧᑦ ᐋᓐᓂᐊᕆᔭᐅᕙᒃᑐᓂᒃ (STI)-ᒧᑦ ᖃᐅᔨᓴᖅᑕᐅᓂᕐᓂᒃ.  

- ᑖᓐᓇ ᓇᓗᓇᐃᒃᑯᑕᖓᑕ ᖃᐅᔨᒃᑲᐃᔾᔪᑕᐅᓇᓱᐊᖅᑑᑉ ᑎᑎᖅᑲᖃᖅᑐᖅ “ᓄᓕᐊᕐᓂᖅ ᑐᑭᖃᖅᑎᑦᑕᐃᓕᒍᒃ ᓯᕕᓕᔅᒥᒃ. 

ᐊᑐᖅᐸᒡᓗᑎᑦ ᐅᓲᑉ ᐴᖓᓂᒃ. ᖃᐅᔨᓴᖅᑕᐅᒋᑦ.” 

- ᖃᐅᔨᒃᑲᐃᓇᓱᐊᕐᓂᖅ ᐃᓚᖃᖅᐳᖅ ᐊᑭᓐᓇᕐᒥᐅᑕᕐᓂᒃ, ᑕᓚᕖᓴᒃᑯᑦ ᓈᓚᐅᑎᒃᑯᓪᓗ ᐃᓄᓕᒫᓄᑦ ᑐᓴᒐᒃᓴᓂᒃ, ᐅᐸᒃᑕᐅᕙᒃᑐᓂ, 

ᑎᑎᖅᑲᑯᓗᖕᓂᒃ ᐋᓐᓂᐊᕐᓂᓕᕆᕙᒃᑐᓄᑦ, ᐊᒻᒪ ᑲᒪᒋᔭᐅᕙᒃᑐᓄᑦ ᑐᑭᓯᒋᐊᕐᕕᖕᓂ ᖃᐅᔨᒋᐊᖅᕕᖕᓂ. 

ᓄᓕᐊᕐᓂᖅ ᖃᓄᐃᖏᑦᑎᐊᖅᑐᒃᑯᑦ  

- (STI) ᓄᓕᐊᕐᓂᒃᑯᑦ ᖁᐱᕐᕆᔾᔪᑕᐅᕙᒃᑐᑦ ᐊᒻᒪ ᐅᕕᒃᑲᐃᑦ ᓯᖓᐃᓕᖃᑦᑕᖅᑐᑦ ᐊᒥᓲᓂᖏᑦ ᓄᓇᕗᒻᒥ ᖁᕝᕙᓯᓛᖑᕗᑦ ᑲᓇᑕᒥ. 

- (STI)-ᖑᔪᑦ ᓇᓗᓇᒐᔪᒃᐳᑦ ᐱᑕᖃᕋᓗᐊᕐᒪᖔᑦ. ᐱᖃᕈᓐᓇᖅᐳᑎᑦ (STI)-ᒥ ᓄᓕᐊᕐᓂᒃᑯᑦ ᖁᐱᕐᕆᓯᒪᓂᕐᒥᒃ ᖃᐅᔨᒪᖏᓪᓗᑎᑦ. 

- (STI)-ᖑᔪᑦ ᐱᕕᒡᔪᐊᕐᓇᖅᑐᒥᒃ ᐊᑲᐃᓪᓕᐅᓕᕈᑕᐅᔪᓐᓇᖅᐳᑦ. ᐃᓅᓕᓴᖅᑕᐅᓚᐅᕐᓯᒪᖏᓪᓗᑎᒃ ᓄᓕᐊᕐᓂᒃᑯᑦ 

ᖁᐱᕐᓯᒪᔾᔪᑕᐅᕙᒃᑐᑦ ᐊᑎᖃᖅᑐᑦ (chlamydia) ᐊᒻᒪ (gonorrhea) ᕿᑐᕐᖓᒃᓴᖅᑖᕈᓐᓇᐃᓪᓕᔾᔪᑕᐅᔪᓐᓇᖅᐳᑦ. 

ᐃᓅᓕᓴᖅᑕᐅᓚᐅᕐᓯᒪᖏᓪᓗᓂ ᓯᕕᓕᔅ ᓱᕋᐃᔪᓐᓇᖅᐳᖅ ᐆᒻᒪᑎᒥᒃ, ᖃᕋᓴᕐᒥᒃ, ᐊᒻᒪ ᐊᓯᖏᓐᓂᒃ ᑎᒥᐅᑉ ᐊᐅᓚᔾᔪᑎᖏᓐᓂᒃ, 

ᐊᒻᒪᓘᓐᓃᑦ ᑐᖁᔾᔪᑕᐅᓗᓂ. 

ᓄᓕᐊᕐᓂᕐᒥᒃ ᖃᓄᐃᖏᑦᑎᐊᖅᑐᒥᒃ ᐊᑐᕈᓐᓇᕐᓂᕐᒥᒃ ᑐᑭᓯᒃᑲᓐᓂᖅᑎᑦᑎᓇᓱᐊᕐᓂᖅ 

- ᑕᒪᕐᒥᒃ ᑯᔭᖃᑎᖃᖃᑦᑕᖅᑐᑦ ᐃᒻᒥᓄᑦ ᓇᓗᓇᐃᕈᑎᖃᕈᓐᓇᖅᐳᑦ ᐅᓗᕆᐊᓇᖅᑐᒦᖏᓐᓂᕐᓴᐅᓕᖁᓪᓗᒋᑦ. 



ᐱᕙᓪᓕᐊᔪᑦ ᑐᓴᒐᒃᓴᙳᖅᑎᑕᐅᔪᑦ ᐱᔭᐅᔪᓐᓇᖃᑦᑕᖅᑐᑦ ᐃᓄᒃᑎᑑᖓᓗᑎᒃ, ᖃᓪᓗᓈᑎᑐᑦ, ᐃᓄᐃᓐᓇᖅᑐᓐ ᐅᐃᕖᑎᑐᓪᓗ ᐅᕙᓂ, www.gov.nu.ca.  

News releases are available in Inuktitut, English, Inuinnaqtun and French on www.gov.nu.ca.  
Tuhaqtaghat ittut Inuktitut, Qablunaatitut, Inuinnaqtun Uiviititullu talvani www.gov.nu.ca.  
Les communiqués de presse sont disponibles en inuktitut, en anglais, en inuinnaqtun et en français à : www.gov.nu.ca. 

- ᐊᑐᖃᑦᑕᕐᓂᖅ ᐅᓲᑉ ᐴᖓᓂᒃ ᐱᐅᓛᖑᕗᖅ ᓄᓕᐊᕐᓂᕐᒥᒃ ᐊᑐᓗᐊᕐᓂᕐᓴᓄᑦ ᒥᒃᖠᒋᐊᖅᓯᓯᒪᖕᒪᑦ ᐅᓗᕆᐊᓇᖅᑐᒦᓐᓂᕐᒥᒃ 

ᐱᑖᕋᔭᕆᐊᒃᓴᖅ (STI)-ᖑᔪᓂᒃ ᐊᒻᒪ ᓯᖓᐃᖅᑕᐃᓕᒪᓂᕐᒧᑦ. ᐅᓲᑉ ᐴᖏᑦ ᐱᑐᐃᓐᓴᐅᕗᑦ ᐊᑭᖃᖏᓪᖢᑎᒃ ᐋᓐᓂᐊᕕᖕᓂ, 

ᐅᖁᒪᐃᓐᓂᕐᓂᐊᕐᕕᖕᒥ, ᐊᒻᒪᓗ ᐊᓯᖏᓐᓂ ᖃᓄᐃᓕᐅᕈᓘᔭᕐᕕᖕᓂ ᐊᒻᒪ ᐃᖅᑲᓇᐃᔭᕐᕕᒐᓚᖕᓂᓗ ᓄᓇᕗᓕᒫᒥ. 

- ᐃᓄᐃᑦ ᐊᐃᑉᐸᖅᑖᓵᕈᑎᒃ ᐅᕝᕙᓘᓐᓃᑦ ᖃᐅᔨᒪᓗᐊᙱᒃᑯᓂᐅᒃ ᐱᖃᑎᒋᓕᖅᑕᓂ ᖃᐅᔨᓴᖅᑕᐅᔭᕆᐊᖃᖅᐳᑦ (STI)-

ᖃᖏᒃᑲᓗᐊᕆᐊᒃᓴᖅ ᑯᔭᖃᑦᑕᓕᓚᐅᖏᓐᓂᕐᒥᖕᓂᒃ, ᐊᑐᖃᑦᑕᕐᓂᐊᕋᓗᐊᕈᑎᒡᓘᓐᓃᑦ ᐅᓲᑉ ᐴᖏᓐᓂᒃ.  

- ᑭᒃᑯᑐᐃᓐᓇᐃᑦ ᐊᑕᐅᓯᐅᖏᑦᑐᓂᒃ ᐱᖃᑎᖃᖃᑦᑕᓲᖑᒍᑎᒃ, ᓄᓕᐊᓯᖃᑦᑕᕈᑎᒃ ᐋᖓᔮᓕᕌᖓᒥᒃ, ᐃᒥᐊᓗᒃᑖᕈᒪᒧᑦ 

ᐱᖃᑎᖃᖅᐸᒃᑯᑎᒃ, ᐊᓯᖏᓐᓄᓪᓘᓐᓃᑦ ᐋᖓᔮᕈᒪᓂᕐᒧᑦ, ᐃᓂᖃᕈᒪᑐᐃᓐᓇᕐᓂᕐᒧᓪᓘᓐᓃᑦ, ᐅᕝᕙᓘᓐᓃᑦ ᐅᓲᑉ ᐴᖓᓂᒃ 

ᐊᑐᑦᑎᐊᕐᓂᖏᓐᓂᕐᒧᑦ ᑕᒻᒪᕐᓂᕐᓗᓂ ᐊᑐᖏᑐᐃᓐᓇᕐᓂᕐᒧᓪᓘᓐᓃᑦ ᖃᐅᔨᓴᖅᑕᐅᔭᕆᐊᖃᖅᐳᑦ (STI)-ᓄᑦ 

ᖁᐱᕐᕆᓯᒪᔾᔪᑕᐅᕙᒃᑐᓄᑦ ᑕᖅᑭᓂᒃ ᐱᖓᓱᓂᑦ (3) ᑕᖅᑭᓄᑦ (6)-ᓄᑦ ᑖᒃᑯᐊ ᑕᖅᑭᑦ ᐊᓂᒍᕌᖓᑕ.  

- ᖃᐅᔨᓴᖅᑕᐅᓂᖅ ᑕᒪᐃᓐᓄᑦ ᓄᓕᐊᕐᓂᒃᑯᑦ ᖁᐱᕐᕆᔾᔪᑕᐅᕙᒃᑐᓂᒃ (STI)-ᖑᓂᕋᖅᑕᐅᔪᓂᒃ, ᐃᓚᐅᓗᓂ ᓯᕕᓕᔅᒧᑦ, ᐱᔭᒃᓴᐅᕗᑦ 

ᐋᓐᓂᐊᕕᔅᓯᓐᓂ ᐅᕝᕙᓘᓐᓃᑦ ᐅᖁᒪᐃᓐᓂᕐᓂᐊᕐᕕᖕᓂ. (STI)-ᓄᑦ ᖃᐅᔨᓴᖅᑕᐅᓃᑦ ᐊᑭᖃᙱᓚᑦ ᐅᖃᐅᓯᐅᔾᔮᓇᑎᒡᓗ. ᓯᕕᓕᔅ 

ᐊᒻᒪ ᐊᓯᖏᑦ ᑕᒪᕐᒥᑲᓴᑦᑎᐊᖅ (STI)-ᖑᔪᑦ ᐃᓅᓕᓴᖅᑕᐅᔪᓐᓇᖅᐳᑦ ᐊᔪᕐᓇᖏᑦᑐᒃᑯᑦ.  

- ᐊᔪᕐᓇᖏᒻᒪᑦ ᓄᓕᐊᕐᓂᒃᑯᑦ ᖁᐱᕐᕆᑦᑕᕆᐊᒃᓴᖅ (STI)-ᓂᒃ, ᐃᓚᐅᓪᓗᓂ ᓯᕕᓕᔅ, ᐊᑕᐅᓯᐊᑐᐃᓐᓇᖏᓪᓗᓂ ᐱᖃᑎᒋᖃᑦᑕᖅᑕᑦ 

ᐃᓅᓕᓴᖅᑕᐅᖃᑎᒋᙱᑐᐊᕈᕕᐅᒃ ᐊᑕᐅᑦᑎᒃᑯᑦ. 

- ᐃᓄᐃᑦ (STI)-ᖃᑐᕈᑎᒃ ᐋᓐᓂᐊᓯᐅᖅᑎᒥᓄᑦ ᐅᖃᕆᐊᖃᐅᓯᖃᕆᐊᖃᖅᐳᑦ ᐱᖃᑎᒋᔭᕕᓂᓕᒫᒥᖕᓂᒃ 

ᐃᓅᓕᓴᖅᑕᐅᔪᓕᒫᖑᖁᓪᓗᒋᑦ ᑕᒪᕐᒥᒃ. 

- Fᑐᑭᓯᒃᑲᓐᓂᕈᒪᑐᐊᕈᕕᑦ ᓄᓕᐊᖃᑦᑕᕐᓂᕐᒥᒃ ᖃᓄᐃᖏᑦᑎᐊᖅᑐᒃᑯᑦ, (STI)-ᓂᒃ, ᐊᒻᒪ ᐅᓗᕆᐊᓇᖏᑦᑐᓂᒃ ᓄᓕᐊᕐᓂᕐᓂᒃ, 

ᐅᕗᖓ ᖃᐅᔨᒋᐊᕈᓐᓇᖅᐳᑎᑦ ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ ᖃᕋᓴᐅᔭᒃᑯᑦ ᐅᕙᓂ www.irespectmyself.ca, ᐅᕝᕙᓘᓐᓃᑦ 

ᐅᖃᖃᑎᖃᕆᑦ ᐃᖢᐊᖅᓴᐃᔨᔅᓯᓐᓂᒃ. 

